UNANA ESIT EKOM NDITOQ ISRAEL
Numbers 11:1-35; Psalm 78:17-41

Eke Mkparawa
IKQ IBUOT: “Ke adaiiemi Eyen owo edidide, nte Enye eyekut mbuetidem ke isoii?” (Luke 18:8).

Udia Mme Angel

Ndito Israel ema enam nna fikpo nte isua kiet ke Obot Sinai, edi ini emi ke Abasi okono Moses Ibet, ema enyun
ebop Ataya fiko. Ke kpukpru ini emi edi Abasi okodosi manna ono mmo eta. Ke kpukpru usen ubok, ke mibohoke
usen sabbath, ke ini mbara ama asat, isoii ama esikabare asana oto ke udia emi okotode ke heaven. Ekedi eti udia,
andiwet Psalm okokot enye “uyo angel” emi ekenyenede mme oruk udia emi ekenamde mmo ekop idem enyud edu
ke nsonidem. Edi Ndito Israel ekesasua “Mfefere uyo emi.”

Ndito Israel ekpekpa bion ke akwa akai-ikot edieke Abasi mikpokonoho mmo udia. Baba owo ndomo Kiet
ikemeke nditin ite ke manna oro ekedu do ke idem mmo koro mikoduhe ebiet emi ekesikutde oruk udia oro akananam.
Mme mmo oro ema esitafi enyufi ekok enye tutu ekabare etie ntofi ntoni enyud esai enye ke mme usafi-uyo; ndien se
ikosuhore ke ison ema eyemere ke ini utin asiahare otuk mmo, okposuk edi nte ufiop utin mikosoeiike nte ufiop usaii-
uyo mmo. Nko, Abasi eketin ete ke ini kiet eke mmo ewobide yak edi nte edikemde mmo ke usen kiet ikpon-ikpon.
Edieke enimde enye osim ndan nsiere, akana nte enye oduk ndon onyun amaii. Ndien ke usen emi edisimde sabbath
mmeo ekenyene ndiwobi nte edikeme mmo ke usen iba, ndien akanam ibiarake. Ke akpaniko, ekedi udia emi otode
Heaven, emi Abasi okonode ke usen ke usen nte ekekemde mmpg.

Abasi iko ama ono mmo mmoi efiwon emi okoworode ke itiat ke ini emi mmo ekpekekpanade oto ke nsat iton.
Ke ini efen, ema enam ndot ndot mmon akabare enem man mmo efiwoii. Kpukpru emi edi se Abasi akanamde ono
ndito Israel ke usen ke usen. Uwem mmo kpukpru usen ekedi utibe nkpo, emi okowutde ete ke mmo ekedi ndito
Abasi emi Abasi fiko eketifide enyin ke idem mmeo. Kpa ye oro, mmo ekesuk ekaka iso esuk Abasi uyo!

Ndinyene Uyuho

Edieke owo edide owo eseme enye idinanake ikpo emi enye adade osuk uyo, ikpo okpofofon ye enye. Abasi
oyom ndito Esie enyene uyuho ke se Enye onode mmo. Enye odiono abafia unana nnyin ama onyui oiwoiio nding
se inanade nnyin nte inyene Esie edide ke Uboi ke Christ Jesus (Nwed Mbon Philippi 4:19). “Utefie Abasi edi akwa
udori. . .. Mmodo edieke nnyin inyenede se idiade ye se idade ifuk iferi, nnyin iyekut ite oro ekem” (I Nwed Timothy
6:6, 8). Oro edi se Abasi oyomde oto ndito Esie. Edieke nnyin isemede ibana mfina uwem emi nnyin isemeke ing
idem nnyin me mme ufan nnyin ikpof, edi isuk Abasi uyo. Okposuk edi nte nnyin misioroke uyo itia iko. Abasi
ofiok kpukpru ekikere nnyin. Enye onyuii ofigk ntak emi Enye minoho se nnyin ikerede ite akpana nnyin inyene.
Edieke ikunide, inyun iyomde fikpo oro ito Obofi, Enye idikemeke ndinam se idide uduak Esie ke idem nnyin, ndien
ke akpatre nnyin iyebo ubierikpe Esie.

lkai Ke Nna

Nnyin iyekut se ikotibede ye Ndito Israel ke ini mmo ekesukde uyo ke ufot unana mmo. Edi usen ita kpot ke mmo
ekesana tono nte mmo ekekpon Sinai, itie emi mmo ekedude edugk odudu ke isua kiet, oro ikedighe se mmo
ekpekekopde mba. Edi mmo ema eseme ebana nte usufi isan mmo etiede.

Ama odu ndusuk owo emi eketode Egypt esafia ye ndito Israel emi ekekotde mmo mbuaha udim. Mmo ikedihe
ata ndimek ikot Abasi, edi mmo ekedu ye ndito Israel ke isua kiet emi ekebede, ndien mmeo ekewuk ataya mmo ke
mme edem nna ndito Israel. Etie nte ndutime enye emi okotofno ke otu mmo. Ke ini Abasi okokopde nsuk uyo mmeo,
Enye ama odoi ikan emi akatade ediwak mmo owot.

Ikari oro ama anam ndito Israel ekop ndik, ndien mmeo efehe ebine Moses eyom uiiwam. Moses ama oboii akam,
ndien ikani oro ama onime. Edi oro ikedihe utit nsuk uyo mmo. Mmgo ekebiet mmo emi ebonde akam ke ini oyobio
emi asanade ye obuma asiahade. Mmo oro esikop ndik ete ke obuma eyeto mmimeo owot; edi adana nte obuma oro
ebede mmo eka iso ndinam idiok-iikpo. Mmo emi mikabakere esit idahemi idinyeneke ufan aba ke ini Jesus edidide
ke ubierikpe, edi eyeno mmo ufen ke ndifop mmo ke ikan kpa nte okotibede ono mmeo emi; oro edidi ikan nsi-nsi.

Nsuk Uyo Ke Abaiia Unam
Mbuaha ndim oro ema etofig ntak eyom nkpo emi Abasi mikonoho mme, do niko spirit eseme ama ebe oduk ndito
Israel ke idem, ndien mmo ema etua eyom unam. Mmo ema eti iyak emi mmo ekesidade enam udia ke Egypt, ye

okokon, ye oyim ye garlic. Ekedi mkpasip isua kiet tofio nte mmo ekeworo ekpoin mme etubom utom emi ekenanade
esit mbom, mmo ema efre ebana mme anyan ini emi mmo ekedude ke mkposon utom ke idak mkposofi ikpa ke edem
mme; mmeo iketighi aba nte mmo eketuade ndot-ndot mmon eyet ke uwemeyo ye ke okoneyo eno Abasi ete anyana
mmimo o0sio ke isofi ibak oro. Utu ke mmo ekpekom Abasi ke emi Enye akanyanade mmo osio ke Egypt, okonyun
onode mmo se ediade, mmo ekabare esuk uyo ke ntak unam.

Ini emi nnyin itoniode nditua nkpofiok ibana idem nnyin me inyun idude ke mfuho ke ini ikutde nte etiede nte mmo
efen enyene nkpo uwem emi ekan nte nnyin inyenede, nnyin ikpenyene ndibat mme edidion emi ibode. Emi eyenam
nnyin isop ndikut nte ke uwak akpo odu emi akpanamde nnyin ino Abasi ekom, oro eyenyun anam spirit nsuk-uyo
osop ofuri-ofuri. Abasi oyom nnyin idaresit kpukpru ini, inyui ino ekom ke kpukpru fikpo.

Mmem-idem Moses

Ediwak ini, Abasi ama esiyom ndisobo ndito Israel mfep oto unana nkop item mmo; Moses ama esibon akam eti-
eti abania mmo, ndien ema esinim mmo uwem. Edi ke akpatre, Moses fiko ama akpa mba ke nsuk uyo, ndien ama
obup Abasi ntak emi Enye ayakde mbiomo edida idut unana esit ekom ndori imo ke idem. Nnyin imeti ite mmo ekedi
ikpo nte million owo ita, ekedi Moses ikpon ekenyene ndise ikpo mbana mfina mme. Ndito Israel ikaiwamke enye
ke baba usui kiet ke ini mmo ekesuk ekade iso esuk uyo ye Abasi emi Moses akamade okonyui amade ndikop uyo
Esie. Moses ama akpa mba ke utom emi Abasi okonode enye ete anam tutu enye oyom ete ndikpa.

Okposuk edi nte Moses mikenyeneke unen nditin idiok iko mbana akwa ikot emi Abasi okokotde enye, Abasi
ikobiomke enye ikpe. Abasi ke Idem Esie ama esifuho ediwak ini ke ntak nson ibuot ndito Israel, onyun ebiere ndisibe
mmo mfep.

Ebiowo Ata Ye Duop

Abasi ama ¢odoho Moses abat ebiowo 70 ke Israel man mmo eno¢ enye uawam. Akana nte spirit Abasi edidoro
mmgo ke idem man mmo enyene ifiok ye onion ndinam ubak utom emi Moses akpanamde. Mme Jew ema enim ete
ke emi ekedi akpa ntono Sanhedrin, emi ekedide adaha esop ukara ke ini Christ.

Ke ini mme ebiowo ema ekebono ke Ataya ndinam uduak Abasi, Spirit Esie ama osuhore edidu ye mmo ndien
mmo ekworo iko enyudi etoro Qbon. Mfon Abasi okokpon adana didie akan ye mmo emi ekenemde Enye esit, ke ini
iyaresit Abasi okodorode mmo emi ekesukde uyo! Ke ini ekenode ebiowo oro ukem udomo spirit Moses, oro
ikanamke odudu Moses osuhgre. Mfon Abasi awak eti-eti, ke ntre, owo ndomokiet inyeneke osuhore ke udomo koro
enode owo efen. Utu ke oro adana ukeme spirit Abasi nte mme owo ekemede ndiboi akam nnyene ke esit mmo, kpa
ntre ke editara osim mmo efen, ndien kpukpru owo eyekori ke mfon Abasi.

Owo iba ke otu mme ebiowo emi Moses ekemekde ikodukke ika ke Ataya, edi spirit Abasi ama osuhore odoro
mmgo ke idem ke ataya emi mmo ekedude, ndien mmo fiko ema etin ntii-nnim-iko. Joshua ama efehe ndik ete ke
Moses idinemke esit, koro eyetie nte ke eriyet aran Abasi idinyeneke aba ukpono. Edi Moses ikefubeke ibafia oro.
Enye eketifi ete ke ikpoyom spirit Abasi osuhore odoro kpukpru owo, man mme ekpedot ndinam ikpo nno Abasi.
Mme okworo Iko Abasi ifubeke owo ke ini Abasi odionde mme efen ke ndisin spirit Esie ke idem mmo. Mmo eyom
nte kpukpru owo ekpeyakde uwem mmgo ke uto udomo nte Abasi akpanamde mmo edi nti mme anam utom ke inwan
idok Esie.

Eng Unam Edi

Ke ini Abasi okonode Moses ntot ete emek mme ebiowo ata ye duop man efiwam enye, Enye ama oiiwong fiko
ndino unam esok mmo ke nna. Abasi ama enyene mbom ono Moses ke akwa unana esie, onyuin ono uiwam; Enye
ama onyuii ono ndito Israel emi ekesukde uyo se ikonyud inanade mmo, edi utip mmeo ekedi ubierikpe. Enye ama
ofiwoiio nding mmeo unam eta ke ofuri ofion Kiet tutu akabare efek mmo onyun owore mmo ke ibuo.

Etie nte Moses ama eyik abaia ebiet emi uto uwak unam oro editode. Edieke Abasi etinde ete iyedofi, edi akpaniko
ke utibe fikpo emi akakande oro ama ebem iso ada itie emi akpakanamde enye onim ke akpaniko ete ke Abasi
emekeme ndinam fikpo ekededi. Idem mbon mkposofi mbuotidem ekeme ndiyik edieke mmo etiede ndikere mfiok
usufi nte Abasi edinamde fikpo oro oworo osu. Kpukpru fikpo edi mmem-mmem ke ubok Abasi, Enye onyuii oyom
nnyin ibuotidem ye Enye okposuk edi nte etiede ke iikpo oro ikemeke nditibe.

Ikebigike ofum ama otofio ndifume, ata ediwak otu inuen ema eduofio ekan nna ekuk. Mmeo ema emum mme
inuen emi ke usen iba ye okoneyo kiet, ema enyun ebon mmo efiwan man ekpekeme ndida nnam udia ke anyan ini.
Edi ubierikpe Abasi ama adiana ye mme inuen oro. Ema ewot mme odiok-iton, ndito Israel emi ekesukde Abasi uyo

ke idiok udono emi Abasi okodonde ke otu mmo. Ema enyui ebuk mmo kpa do. Mmo ikekwe Ison Eawoiio koro
mmo ekesukde Abasi uyo.

Nowmk Wb =

MME MBUME
Ekebighi adana didie tonig nte Ndito Israel ekeworo ke Egypt?
Nso ikanam ikaf obubere asak ke mme edem nna?
Mme anie ekedi mbuaha udim?
Nso fikpo efen ke ndito Israel ekesuk uyo ebana?
Nte Abasi ama ono se mmo ekeyomde?
Nso ndien ikotibe?
Nso ke Nwed Abasi etifi abana ndinyene uyuhg?STOP

